
				এই পাতাটির মুদ্রণ সংশোধন করা প্রয়োজন। 
এলিজিবেথ । 鹦角为
এলিজিবেথ এই রূপে কাহাকেও সহায় দেখিতে না পাইয়া নিতান্ত নিরাশ ও মহাব্যাকুল হইয়া স্বর্গেও যদি কাহাকে দেখিতে পান, এমনি ভাবে উৰ্দ্ধে পরমেশ্বরের দিকে দৃষ্টিপাত করিবামাত্র মনের মধ্যে কিঞ্চিৎ আশ্বাসের অাভা প্রকাশ পাইতে লাগিল। সাহস নিতান্ত ভগ্ন ও মগ্ন হইয়াছিল, তাহাও কিঞ্চিৎ সতেজ হইয়া উঠিল । তাঙ্গাতে তিনি পথিকদিগের নিকট পুনৰ্ব্বার কৃপা প্রার্থনা করিতে লাগিলেন । যাহার। গমনাগমন করিতেছিল তাহাদের অনেকেই তাতাতে কৰ্ণপাত করিল না । কেহ কেহ কিঞ্চিৎ দিয়া গেল বটে, কিন্তু তাহ৷ সমগ্র একত্র করিয়াও তাহাদ্বারা সেই রাত্রিটির জন্য বাস পাওয়া ভার হইয়া উঠিল।
এই রূপে রাত্রি অধিক হইল, বাছি রে যে যেখানে ছিল সকলেই আপন আপন বাটতে গমন করিল। অগ্নিকুণ্ডও ক্রমে ক্রমে নিৰ্ব্বাণ হইয়া গেল। এ দিকে রাজপুরুষেরা ও চৌকীদারগণ নগরের রক্ষণাবেক্ষণ করিতে বাহির হইয়াছিল। তাহাকে একাকিনী পথিমধ্যে দেখিতে পাইয়া তৎক্ষণাৎ অবরুদ্ধ করিল, এবং অতি অসভ্যতা পুৰ্ব্বক বারম্বার জিজ্ঞাসিতে লাগিল, “তুই কে বল! বল বেটি, তুই একেল এখানে এত রাত্রিতে বসিয়া কি করিতেছিস্!” নিরুপায়। এলিজিবেথ রক্ষিগণুের সেই ভয়ানক মুর্ভি দেখিয়া ভয়ে কীপিতে লাগিলেন। উত্তর করবেন কি, ভয়ে মুখ দিয়া একটা কথাও বাছির করিতে পারিলেন না । কেবল অনবরত রোদন করিয়া সৰ্ব্বাঙ্গ অভিষিক্ত করিতে লাগিলেন, এই মাত্র।
চৌকীদার বালাগস্তী প্রভৃতি ইতর লোকদিগের কঠোর কৰ্ম্ম করাই অভ্যাস। তাছাদের দয়। মায় প্রায়ই থাকে না । এলিজিবেথের সে প্রকার দুঃখ দেখিয় তাহাদে্যু ,অন্তঃকরণ আর্দ্র হইবার বিষয় কি ? তাহাৰু সে রোদনে কিছুমাত্রই জক্ষেপ করিল না। বরং চতুৰ্দ্দিকে ঘেরিয়া
Q 2.

